
Юлия Павловна Сергатова чужис 1925 вося 

июль 7 лунö Помöсдiнын. Батьыс – Павел 

Степанович, мамыс – Александра Николаевна. 

Семьяын чужлiс дас куим челядь, но ловйӧн 

колины куимöн: Мария, Елизавета, Юлия. 

Висьöм бöрын кулiс мамыс. Юлялы сэки вӧлі 

кык арöс. А кöкъямыс во мысти куліс батьыс: 

вылысас усис кер. Ставыс öшйис Мария чойыс 

вылö, кодлы вöлi дас сизим арöс. 

Дас класс помалöм бöрын Юлия уджалic изба-читальняын. 

1945 вося октябрын мунiс карö и пырис «Кеб» ансамбльö, кöнi 

уджалiс кык во. 1947 воын Лиза чой дорас Мылдiнын уджалiс 

клубын, артистъяс бригадакöд ветлöдлiс сиктъястi. Сэсся 

Савиноборын библиотекаралiс. Öтчыд  отпускö 

локтiс гортас да бöрсö эз мун, босьтчис 

веськöдлыны Вöльдiнса клубöн.  

Сьылысь котыркöд ветлывлiсны Пузлаö, 

Бадьёльйылö, Помöсдiнö, Кулöмдiнö да весиг 

юркарö. Буретш сэнi шедöдiс медводдза тшупöда 

диплом.  

Вöлi сиктсöветса депутатöн. Водзмöстчöмысь да 

бур уджысь 1969 воын Юлия Павловналы сетiсны 

Коми АССР-лöн культураса заслуженнöй 

уджалысьлысь ним. Бур уджсö пасйöма «За трудовое 

отличие», «Ветеран труда» да юбилейнöй медальясöн. 

Олöмыс кусіс 2012 воын лöддза-номъя 13 лунö. 

Лӧсьӧдіс Вольдиноса  библиотекарь Ирина 

Ивановна Уляшева. 

 


